
HERIOTZEN ESTATISTIKA 2025/I 

 
 

Heriotzak % 1 gehitu ziren 2025eko lehen 
hiruhilekoan Euskal AEn 

 
 

Igoera otsailean kontzentratu zen, eta % 8,3koa izan zen 
 
2025eko lehen hiruhilekoan, Euskal AEn 6.300 pertsona hil ziren, aurreko urteko aldi berean 
baino % 1 gehiago, Eustaten datuen arabera. Heriotzak % 8,3 gehitu ziren otsailean eta % 
2,1 eta % 2 jaitsi ziren urtarrilean eta martxoan, hurrenez hurren, 2024aren aldean. 
 
 

 
 
 
Lurralde historikoen arabera, Araban 854 heriotza izan ziren, % 6,1 ko igoerarekin, hazkunde 
erlatibo esanguratsuena. Bizkaian 3.454 heriotza izan ziren, hau da, % 1,5 gehiago. 
Gipuzkoan, ordea, 1.992 hildako izan ziren, hau da, % 2 gutxiago. Sexuaren arabera, 3.305 
emakume eta 2.995 gizon hil ziren: % 2,3ko igoera emakumeentzat eta % 0,4ko jaitsiera 
gizonentzat. 
 
Lehenengo hiruhileko honetan izandako heriotzen artean, 5 urtebetetik beherakoak (% 0,1) 
eta 128 ehun urtetik gorakoak (% 2) izan ziren. 

Heriotza-kausa nagusiak zirkulazio-sistemako gaixotasunak eta tumoreak izan ziren, 1.560 
eta 1.529 heriotza eragin baitzituzten, hurrenez hurren; beraz, bien artean heriotzen % 49,1 
izan ziren. Hirugarren heriotza-kausa arnas sistemako gaixotasunak izan ziren, 847 
heriotzarekin (% 13,4). Nerbio-sistemako gaixotasunen ondoriozko heriotzak laugarren 
heriotza-kausa izan ziren, 374 heriotzarekin (% 5,9). Digestio-sistemako gaixotasunek 301 
heriotza eragin zituzten (% 4,8). 
 
Heriotza-kausen ordena aldatu egiten da sexuaren arabera; gizonen artean, tumoreak 
zirkulazio-sistemako gaixotasunak baino gehiago izan ziren; emakumeen artean, berriz, 
zirkulazio-sistemako gaixotasunak izan ziren kausa nagusia eta tumoreak bigarren. 

Hazkunde begetatiboa negatiboa izan zen hiru lurraldeetan 
 
Euskal AEko hazkunde begetatiboa negatiboa izan zen 2025eko lehen hiruhilekoan, 3.039 
pertsonako jaitsierarekin. Hiru lurraldeetan galdu da biztanleria: Bizkaian 1.828 pertsona, 
Gipuzkoan 891 eta Araban 320. 
 
2024an, Euskal AEn 171 heriotza izan ziren suizidioagatik edo nork bere buruari eragindako 
lesioengatik, hau da, 2023an baino % 21,3 gehiago (behin betiko datuak). 

Informazio gehiago: 
Eustat - Euskal Estatistika Erakundea / Instituto Vasco de Estadística 
Donostia kalea 1, 01010 Vitoria-Gasteiz 
Prentsa-zerbitzua: servicioprensa@eustat.es Tel: 945 01 75 62 


